
CESGA e USC facilitan a aprendizaxe a pacientes con longos
periodos de hospitalizacion a través do proxecto e-Hospital

A iniciativa beneficiara a pacientes con lesion medular do Juan Canalejo

Santiago de Compostela, 12 de maio de 2006.- Ata un total de 25 pacientes
hospitalizados no Juan Canalejo poderan continuar coa sua formacién académica, grazas a
un convenio subscrito entre a Universidade de Santiago de Compostela, Fundaciéon Juan
Canalejo da Corufia e o Centro de Supercomputacion de Galicia (CESGA). O acordo foi
presentado esta tarde no Centro nun acto no que estiveron presentes o Presidente do CESGA
e Director Xeral de Investigacién, Desenvolvemento e Innovacién, Salustiano Mato, o Xefe da
Unidade de Lesionados Medulares do Juan Canalejo, Dr. Rodriguez Sotillos; a Vicerreitora de
Estudantes e Relacidns Institucionais en funciéons da USC, Elena Vazquez Cenddn; e o
Director Xerente do CESGA, Javier Garcia Tobio; asi como tamén os socios europeos do
proxecto comunitario e-Hospital, no que se enmarca esta iniciativa.

As enfermidades crdnicas ou con longos periodos de convalecencia supofien para os
pacientes hospitalizados un proceso traumatico, non sé dende o punto de vista médico sendn
tamén social. A irrupcién da enfermidade ou da traumatoloxia conleva unha ruptura radical
coa vida activa que pode prolongarse durante meses e, incluso, de xeito indefinido no caso
das afeccidons crénicas. Algo que pode dificultar, en ocasiéns, a sla posterior reincorporacion.

Evitar esta fenda no eido da aprendizaxe é o obxectivo do convenio de colaboracién que
vefien de firmar a USC, o Fundacion Juan Canalejo e o CESGA. En virtude deste acordo, o
CESGA e a USC desenvolveran un curso no que participaran ata a un total de 25 pacientes
do Hospital Juan Canalejo e que podera ser seguido por estes dende a propia cama do centro
sanitario.

A experiencia, enmarcada dentro do proxecto comunitario e-Hospital, porase en practica de
xeito simultdneo nos cinco paises que participan no proxecto e con caracteristicas
diferenciais entre eles. No caso de Espafia, o curso terd unha duracion superior as 50 horas e
centrarase en aspectos basicos de informatica e ofimatica (“Curso basico de Tecnoloxias da
Informacion e das Comunicacions para a reinsercion laboral”).

O programa de aprendizaxe desenvolverase combinando a formacidon on-line xunto con
talleres practicos presenciais e titorias personalizadas. Os destinatarios do mesmo seran,
segundo o acordado polos responsables en Espafia, pacientes por lesion medular con idades
comprendidas entre os 18 e os 30 anos.

A USC serd a encargada de crear un titulo propio de especializacion para os adultos
hospitalizados e asumir o desefio pedagdxico do sistema de e-learning (educacion a
distancia), o Hospital Juan Canalejo seleccionard os pacientes que validen o sistema e
asumira os requisitos hardware necesarios para que poidan acceder & formacion online, e o
CESGA desenvolvera e administrara o sistema de xestidon de aprendizaxe de cdédigo aberto
(vinculado ao apoio decidido do CESGA polo Software Libre, esta plataforma de ensino a
distancia empregara codigo libre) que permita desenvolver as actividades de e-learning asi
como todas as ferramentas e servizos tecnoldxicos necesarios para o desenvolvemento de
sesidns practicas conxuntas en tempo real. O programa porase en practica a comezos do
vindeiro curso lectivo e prolongarase e ata o0 mes de maio, aproximadamente.

Especialistas de toda Europa sentan as bases desta iniciativa no CESGA

As caracteristicas desta iniciativa e doutras acciéns do proxecto e-Hospital estan a ser
precisamente debatidas estes dias no CESGA, no que é a segunda reunién do proxecto, tras
a primeira celebrada en Austria.

O encontro, que deu onte comezo e que se prolongara durante o dia de hoxe, reuniu aos
socios europeos participantes no proxecto co fin de debater a evolucion dos resultados
obtidos nos seus dez primeiros meses de desenvolvemento (anadlise de boas practicas,

seleccion de institucions participantes, seleccion do grupo destinatario da formacién...), asi
como a planificacion das accions futuras a desenvolver.

Nesta ocasién, un novo socio europeo procedente de Suiza, Ynternet.org-Institut de
Reserche & Formation en eCulture, incorporouse & reunion, dado o interese que esta
espertando o proxecto en toda Europa.

O proxecto e-Hospital

O proxecto e-Hospital € un proxecto comunitario que esta financiado pola Comisidon Europea
no marco do programa Socrates e que ten como obxectivo levar a cabo actividades
formativas mediante e-learning (educacion a distancia) con pacientes adultos hospitalizados,
para facilitarlles o acceso a formacion continua durante a sta convalecencia no hospital.

Nel participan institucidons educativas de Austria, Francia, Alemana, Polonia e Espafia, baixo a
coordinacion da institucién austriaca Die Berater. Por parte espafiola o proxecto inscribese no
Instituto de Ciencias da Educacion e o coordina o Grupo de Innovacion e Tecnoloxia
Educativa da Universidade de Santiago de Compostela e o area de e-learning do Centro de
Supercomputacion de Galicia. Estes organismos van contar coa colaboracion do Complexo
Hospitalario Universitario Juan Canalejo.

Para saber mais sobre o proxecto, poden consultar a sua paxina web oficial
<http://www.ehospital-project.net/>, ou ben enviar un correo electrénico a e-
learning@cesga.es.

Para mais informacion, contactar co Centro de Supercomputacion de Galicia
(CESGA), no numero de teléfono 981 56 98 11.

